პროექტი

საქართველოს მთავრობის

დადგენილება №
2020 წლის                                                                     ქ. თბილისი

,,2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის N674 დადგენილებაში ცვლილებების შეტანის თაობაზე
მუხლი 1


„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674 დადგენილებაში (www.matsne.gov.ge, 31/12/2019, 470000000.10.003.021688) შეტანილ იქნეს ცვლილება და დადგენილებით დამტკიცებული „2020 წლის ჯანმრთელობის დაცვის სახელმწიფო პროგრამების“ №20 დანართის (ახალი კორონავირუსული დაავადების COVID 19-ის მართვა):


ა) ,,21“ მუხლი ჩამოყალიბდეს შემდეგი რედაქციით:


,,მუხლი 21. პროგრამის მოსარგებლეები (2020 წლის 1 სექტემბრიდან)
1. პროგრამის მე-3 მუხლის „ა“
 ქვეპუნქტის მოსარგებლეა  საქართველოს ტერიტორიაზე მყოფი პირი (მოქალაქეობის სტატუსის მიუხედავად), გარდა ,,იზოლაციისა და კარანტინის წესების დამტკიცების შესახებ” საქართველოს მთავრობის 2020 წლის 23 მაისის N322 დადგენილებით  განსაზღვრული საქართველოში ბიზნეს/შრომითი საქმიანობის მიზნით ვიზიტორების, იმ უცხოელი ვიზიტორების, რომლებიც საქართველოდან დისტანციურად ახორციელებენ სხვა ქვეყნებში ბიზნეს/შრომით საქმიანობას და საქართველოში შემომსვლელი და მცხოვრები უცხოელი და მოქალაქეობის არმქონე სტუდენტებისა:
ა) რომელიც „ახალი კორონავირუსით (SARS-CoV-2) გამოწვეული ინფექციის (COVID-19) გავრცელების პრევენციისა და მართვის უზრუნველყოფის მიზნით გასატარებელ ღონისძიებათა შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის (შემდგომში − მინისტრი) 2020 წლის 25 მარტის №01-123/ო ბრძანების შესაბამისად, განსაზღვრულია როგორც შესაძლო ან სავარაუდო შემთხვევა, ექვემდებარება კარანტინს (იზოლაციას გამოყოფილ სივრცეში);

ან/და
ბ) ცხელების მქონე პირი, რომელსაც COVID 19-ზე ტესტირებით მიღებული აქვს უარყოფითი პასუხი ან/და „ახალი კორონავირუსით (SARS-CoV-2) გამოწვეული ინფექციის (COVID-19) კლინიკური მართვა“ −  კლინიკური მდგომარეობის მართვის სახელმწიფო სტანდარტის (პროტოკოლის) დამტკიცების თაობაზე“ მინისტრის 2020 წლის 24 მარტის №01-119/ო ბრძანებით დამტკიცებული „ახალი კორონავირუსით (SARS-CoV-2) გამოწვეული ინფექციის (COVID-19) კლინიკური მართვა“ − კლინიკური მდგომარეობის მართვის სახელმწიფო სტანდარტის (პროტოკოლის) შესაბამისად, განსაზღვრულია როგორც მსუბუქად მიმდინარე შემთხვევა და ექვემდებარება იზოლაციას სამედიცინო მეთვალყურეობის მიზნით.

2. პროგრამის მე-3 მუხლის „ბ“
 ქვეპუნქტის მოსარგებლეა  საქართველოს ტერიტორიაზე მყოფი პირი (მოქალაქეობის სტატუსის მიუხედავად), გარდა ,,იზოლაციისა და კარანტინის წესების დამტკიცების შესახებ” საქართველოს მთავრობის 2020 წლის 23 მაისის N322 დადგენილებით განსაზღვრული საქართველოში ბიზნეს/შრომითი საქმიანობის მიზნით ვიზიტორების, იმ უცხოელი ვიზიტორების, რომლებიც საქართველოდან დისტანციურად ახორციელებენ სხვა ქვეყნებში ბიზნეს/შრომით საქმიანობას და საქართველოში შემომსვლელი და მცხოვრები უცხოელი და მოქალაქეობის არმქონე სტუდენტებისა.
21. პროგრამის მე-3 მუხლის „ბ“ ქვეპუნქტის ,,ბ.ა“, ,,ბ.ბ“ და ,,ბ.დ.ა“ 
ქვეპუნქტების მოსარგებლეა  ასევე, „საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების ეპიდემიოლოგიური კონტროლისა და კარანტინის წესების“ დამტკიცების შესახებ“ საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრისა და საქართველოს ფინანსთა მინისტრის 2020 წლის 5 ივნისის №1-1/208  – №01-55/ნ  – №127 ერთობლივი ბრძანებით განსაზღვრული საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლები, მიუხედავად მოქალაქეობის სტატუსისა და ,,საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ“ საქართველო მთავრობის 2020 წლის 28 იანვრის N164 განკარგულებით განსაზღვრული ნაცვალგების პრინციპით ქვეყნის ტერიტორიაზე შემოსული პირები, მიუხედავად მოქალაქეობის სტატუსისა.“.
3. პროგრამის მე-3 მუხლის „გ“
 ქვეპუნქტით გათვალისწინებული კომპონენტის მოსარგებლეა საქართველოს ტერიტორიაზე მყოფი პირი (მოქალაქეობის სტატუსის მიუხედავად), რომელიც ინფიცირებულია  ან/და საეჭვოა COVID 19-ით ინფიცირებაზე, გარდა ,,იზოლაციისა და კარანტინის წესების დამტკიცების შესახებ” საქართველოს მთავრობის 2020 წლის 23 მაისის N322 დადგენილებით  განსაზღვრული საქართველოში ბიზნეს/შრომითი საქმიანობის მიზნით ვიზიტორების, იმ უცხოელი ვიზიტორების, რომლებიც საქართველოდან დისტანციურად ახორციელებენ სხვა ქვეყნებში ბიზნეს/შრომით საქმიანობას და საქართველოში შემომსვლელი და მცხოვრები უცხოელი და მოქალაქეობის არმქონე სტუდენტებისა.
4. მოსარგებლე პროგრამით გათვალისწინებულ მომსახურებას იღებს სახელმწიფო დახმარების სახით.

მუხლი 2

დადგენილება ამოქმედდეს 2020 წლის 1 სექტემბრიდან.
პრემიერ - მინისტრი                                                                          გიორგი გახარია
განმარტებითი ბარათი

,,2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის N674 დადგენილებაში ცვლილებების შეტანის თაობაზე“
საქართველოს მთავრობის დადგენილების პროექტზე

ინფორმაცია პროექტის შესახებ


,,2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის N674 დადგენილებაში ცვლილების შეტანა განპირობებულია შემდეგი გარემოებით:


2020 წლის 1 სექტემბრიდან დადგენილებაში შესული ცვლილებების მიხედვით, უცხო ქვეყნის მოქალაქეებს COVID-19 დიაგნოსტიკისა და მკურნალობის ხაჯები სახელმწიფო პროგრამის ფარგლებში არ აუნაზღაურდებათ. საზოგადოებრივი ჯანდაცვის მიზნებიდან გამომდინარე, ეპიდემიოლოგიური სფრთხეების მაქსიმალურად თავიდან არიდების მიზნით, მიზანშეწონილად ჩაითვალა, აღნიშნული რეგულაცია არ გავრცელდეს საქართველოს ტერიტორიაზე მყოფი პირებზე (მოქალაქეობის სტატუსის მიუხედავად), გარდა ,,იზოლაციისა და კარანტინის წესების დამტკიცების შესახებ” საქართველოს მთავრობის 2020 წლის 23 მაისის N322 დადგენილებით  განსაზღვრული საქართველოში ბიზნეს/შრომითი საქმიანობის მიზნით ვიზიტორების, იმ უცხოელი ვიზიტორების, რომლებიც საქართველოდან დისტანციურად ახორციელებენ სხვა ქვეყნებში ბიზნეს/შრომით საქმიანობას და საქართველოში შემომსვლელი და მცხოვრები უცხოელი და მოქალაქეობის არმქონე სტუდენტებისა, რომელთათვისაც აღნიშნული სამედიცინო მომსახურების ანაზღაურება თუ სავალდებულო დაზღვევის პირობები დადგენილია შესაბამისი დადგენილებით.

ზემოაღნიშნული რეგულაცია, ასევე, ნაწილობრივ არ გავრცელდება საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლებსა და ნაცვალგების პრინციპით ქვეყნის ტერიტორიაზე შემოსულ პირებზე, კერძოდ, აღნიშნული კონტიგენტისთვის საჭირო PCR კვლევა და დამატებით დიაგნოსტიკისა და მკურნალობის ხარჯები ანაზღაურებულ იქნება სახელმწიფო პროგრამის ფარგლებში. აღნიშნული პროცესის გასამართად დაზუსტდა პროგრამის მოსარგებლეთა ჩამონათვალი.
ინფორმაცია ევროკავშირის სამართლებრივი აქტის შესახებ

პროექტი არ გამომდინარეობს ,,ერთის მხრივ, საქართველოსა და, მეორეს მხრივ ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება

პროექტის მიღება არ არის დაკავშირებული ფინანსურ ხარჯებთან.

პროექტის მოსალოდნელი შედეგები

პროექტის მიღების შედეგად ზუსტდება მოსარგებლეთა სია.
პროექტის განხორციელების ვადები

დადგენილება ამოქმედდება 1 სექტემბრიდან.

პროექტის ავტორი და წარმდგენი

პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.

�ა) კარანტინის ღონისძიებების უზრუნველყოფას/სამედიცინო მეთვალყურეობას:





�ბ) ახალი კორონავირუსით (SARS-CoV-2) გამოწვეული ინფექციის (COVID 19) დიაგნოსტიკის უზრუნველყოფა (სწრაფი ტესტირება, პჯრ ტესტირება)


�ბ.ა) შესაბამისი ბიოლოგიური მასალის აღებას (საჭიროების შემთხვევაში, ცენტრის/ლაბორატორიის მიერ გადაცემული სახარჯი მასალის გამოყენებით), შენახვასა და ტრანსპორტირებას;


ბ.ბ) COVID-19-ის დასადგენად ტესტირების ჩატარებას პჯრ მეთოდით (საჭიროების შემთხვევაში, ცენტრის მიერ გადაცემული ტესტსისტემების გამოყენებით), მათ შორის, პულირების (დაჯგუფების) გზით პჯრ ტესტირებას მე-9 მუხლის მე-11 − მე-13 პუნქტებით განსაზღვრული წესით;


ბ.დ.ა) ამბულატორიულ ვიზიტს ექიმთან, შესაბამისი ბიოლოგიური მასალის აღებას (საჭიროების შემთხვევაში, ცენტრის/ლაბორატორიის მიერ გადაცემული სახარჯი მასალის გამოყენებით), შენახვასა და ტრანსპორტირებას;





�გ) ახალი კორონავირუსით (SARS-CoV-2) გამოწვეული ინფექციის (COVID-19) მართვას, მათ შორის:


გ.ა) შესაძლო შემთხვევის დიაგნოსტიკას (გარდა COVID-19-ის დასადგენი ტესტირებისა);


გ.ბ) COVID-19-ის დადასტურებული შემთხვევის სტაციონარულ მკურნალობას;


გ.გ) COVID-19-ის დაუდასტურებელი შემთხვევის მართვას, რომელსაც ესაჭიროება სტაციონარული მკურნალობა;








